
GOUVÈNÈ HOCHUL ANONSE YON ENVESTISMAN REKÒ 23 MILYON DOLA POU 
RANFÒSE REPONS FÒS DE LÒD YO FAS AK VYOLANS DOMESTIK AK POU PI 

BYEN SIPÒTE VIKTIM YO  
  

Dezyèm ane finansman atravè inisyativ Eta a pou Rediksyon ki Sible nan Vyolans 
Konjigal double kantite Depatman Lapolis k ap patisipe yo, epi li elaji fòmasyon 

ak sèvis ki santre sou viktim nan 17 Konte  
  

Ogmantasyon envestisman an ranfòse kowòdinasyon ant fòs de lòd yo, tribinal 
yo, ak òganizasyon kominotè yo  

  
  

Gouvènè Kathy Hochul anonse jodi a yon envestisman rekò 23 milyon dola pou 
inisyativ Eta a pou Rediksyon ki Sible nan Vyolans Konjigal (Statewide Targeted 
Reductions in Intimate Partner Violence, STRIVE), ki double kantite depatman lapolis k 
ap patisipe, epi ki elaji anpil efò Nouyòk pou reponn ak epi anpeche vyolans domestik, 
fè moun ki lakòz vyolans sa yo asime responsabilite yo, amelyore sèvis yo epi pi byen 
sipòte viktim yo.  
  
"Chak viktim merite santi l an sekirite, sipòte, epi yo tande li," Gouvènè Hochul te 
deklare. "Grasa STRIVE, n ap ranfòse kowòdinasyon atravè sistèm jistis la, elaji aksè a 
sèvis esansyèl yo, epi bay patnè lokal yo resous yo bezwen pou yo ka reponn ak 
efikasite a vyolans domestik. Envestisman sa a reflete angajman solid nou pou pwoteje 
Nouyòkè yo, epi anpeche vyolans anvan li vin pi grav."  
  
Dezyèm ane finansman STRIVE la baze sou fondasyon solid li te deja genyen, lè li 
double patisipasyon an rive nan 42 depatman lapolis atravè 17 konte, epi ogmante 
pèsonèl ki finanse yo nan 110 pòs a tan plen, epi 120 a tan pasyèl. Sibvansyon yo 
kontinye sipòte tou fòmasyon ak kowòdinasyon ant depatman lapolis ak biwo cherif yo, 
biwo pwokirè distri yo, depatman pwobasyon, ansanm ak òganizasyon sèvis kominotè 
yo.  
  
STRIVE ki te lanse pou favorize yon repons estratejik ki baze sou done kont vyolans 
konjigal, li konsantre sou ka ki gen gwo risk epi li mete aksan sou kolaborasyon ant 
ajans ak òganizasyon yo. Nan premye ane li, plis pase 1,200 pwofesyonèl sekirite piblik 
te resevwa fòmasyon sou apwòch ki baze sou prèv epi ki pran an konsiderasyon chòk 
pou reponn ak vyolans domestik.  



Avèk envestisman pou dezyèm ane sa a, jiridiksyon k ap patisipe yo pral resevwa plis 
finansman ak plis fleksibilite pou elaji pwogram yo epi fè fòmasyon lokal, pou asire 
estrateji yo adapte ak bezwen kominote yo pandan y ap kenbe yon kad koyeran ki 
santre sou viktim yo atravè tout eta a.  
  
Komisè Divizyon Sèvis Jistis Kriminèl la (Division of Criminal Justice Services, 
DCJS), Rossana Rosado, te deklare, "STRIVE ap ranfòse kolaborasyon ant ajans yo 
pou idantifye risk, entèvni pi bonè, epi reponn avèk konsistans atravè jiridiksyon yo. 
Envestisman elaji sa a pèmèt nou konsolide estrateji ki deja pwouve yo, sipòte patnè 
lokal nou yo, epi asire viktim yo jwenn yon repons kowòdone ak efikas."  
  
Direktè Egzekitif Biwo pou Prevansyon Vyolans Domestik (Office for the 
Prevention of Domestic Violence, OPDV) lan, Kelli Nicholas Owens, te deklare, 
"STRIVE montre sa ki posib lè nou santre travay nou sou viktim yo epi kolabore atravè 
tout sistèm yo. Inisyativ sa a pèmèt nou asire viktim yo resevwa yon repons kowòdone, 
ki pran an konsiderasyon chòk yo, epi ki priyorize sekirite ak otonomi yo. Mèsi, 
Gouvènè Hochul, pou envestisman kontinyèl ou, epi paske w re-afime angajman 
Nouyòk pou anpeche vyolans konjigal, fè moun ki lakoz vyolans sa yo asime 
responsablite yo, epi bati kominote ki pi an sekirite nan tout rejyon atravè eta a."  
  
Komisè Biwo Sèvis Timoun ak Fanmi (Office of Children and Family Services, 
OCFS), Doktè DaMia Harris-Madden, te deklare, "Pandan twò lontan, sèvis ki izole yo 
te kontribye nan febli sèvis ak sipò pou viktim vyolans domestik yo. Anba lidèchip 
Gouvènè Kathy Hochul, gouvènman Eta Nouyòk ap fè gwo transfòmasyon epi mete an 
aplikasyon desizyon ak apwòch ki pi entèlijan, pi kowòdone pou anpeche vyolans 
domestik. Elajisman pwogram STRIVE la pèmèt yo mobilize plis resous finansye ak 
kominotè, sa ki ranfòse pwoteksyon ak amelyore sò viktim yo atravè eta a. Nan non 
timoun ak fanmi vyolans domestik afekte, OCFS remèsye ajans li yo pou patenarya sa 
a."  
  
Direktè Biwo Sèvis Viktim (Office of Victim Services, OVS) nan, Bea Hanson, te 
deklare, "Viktim yo bezwen sipò ki rapid, aksesib, epi kowòdone. STRIVE ranfòse 
koneksyon sa yo nan nivo lokal, pandan l ap kontribye pou asire l moun ak fanmi yo ka 
jwenn sèvis esansyèl pandan y ap travèse kèk nan moman ki pi difisil nan lavi yo."  
  
23 milyon dola finansman sa a pral sipòte depatman lapolis, biwo cherif yo, biwo 
pwokirè distri yo, depatman pwobasyon, ak òganizasyon ki bay sèvis pou viktim yo nan 
konte sa yo:  
  
Long Island  

• Suffolk County: $2,237,926  

  
Mid-Hudson  

https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__https%3A%2F%2Fwww.governor.ny.gov%2Fsites%2Fdefault%2Ffiles%2F2026-05%2FSTRIVE_Grant_Recipients_5-4-2026.pdf__%3B!!J0H2SKn0Qi1De5g!4VrnHq4n_2n65HD9DrC0V3RVspTTtmL0kwHxMB_c2IqbmPBqaAsAmGliV7wvzu6qftD6ZF14Q6-6aESOFIpwJVWik11Z70qP7A%24&data=05%7C02%7CMing-huai.Hall%40otda.ny.gov%7Cddf8af6c0f44401dd7ca08dea9e264a8%7Cf46cb8ea79004d108ceb80e8c1c81ee7%7C0%7C0%7C639134986980068358%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=uPRsh%2BSkEJZofvVzBKciZ9ED7jcuCeWfmM106tiiee4%3D&reserved=0
https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__https%3A%2F%2Fwww.governor.ny.gov%2Fsites%2Fdefault%2Ffiles%2F2026-05%2FSTRIVE_Grant_Recipients_5-4-2026.pdf__%3B!!J0H2SKn0Qi1De5g!4VrnHq4n_2n65HD9DrC0V3RVspTTtmL0kwHxMB_c2IqbmPBqaAsAmGliV7wvzu6qftD6ZF14Q6-6aESOFIpwJVWik11Z70qP7A%24&data=05%7C02%7CMing-huai.Hall%40otda.ny.gov%7Cddf8af6c0f44401dd7ca08dea9e264a8%7Cf46cb8ea79004d108ceb80e8c1c81ee7%7C0%7C0%7C639134986980068358%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=uPRsh%2BSkEJZofvVzBKciZ9ED7jcuCeWfmM106tiiee4%3D&reserved=0


• Dutchess County: $820,855  
• Orange County: $1,281,768  
• Westchester County: $1,609,800  

  
Capital Region  

• Albany County: $1,538,603  
• Rensselaer County: $891,940  
• Schenectady County: $1,352,368  

  
North Country  

• Jefferson County: $751,758  

  
Mohawk Valley  

• Oneida County: $1,046,492  

  
Central New York  

• Onondaga County: $2,117,596  

  
Southern Tier  

• Broome County: $854,370  

  
Finger Lakes  

• Cayuga County: $662,382  
• Monroe County: $2,601,320  
• Genesee County: $562,789  

  
Western New York  

• Chautauqua County: $970,907  
• Erie County: $2,673,123  
• Niagara County: $1,026,003  

  



Envestisman sa a baze sou angajman kontinyèl Gouvènè Hochul pou ranfòse sekirite 
piblik, sipòte viktim yo, epi asire kominote yo gen zouti yo bezwen pou anpeche vyolans 
anvan li vin pi grav.  
  
Divizyon Sèvis Jistis Kriminèl la bay sipò enpòtan nan tout aspè nan sistèm jistis 
kriminèl eta a, ki enkli men ki pa limite a sa sèlman: fòme fòs de lòd yo ak lòt 
pwofesyonèl jistis kriminèl yo; sipèvize yon pwogram akreditasyon fòs de lòd; asire 
Breathalyzer (tès alkòl) ak ekipman pou fè respekte vitès ke fòs de lòd lokal yo itilize 
pou fonksyone kòrèkteman; jere finansman sibvansyon jistis kriminèl; analize 
enfòmasyon sou krim ak pwogram nan tout eta a; bay sipò rechèch; sipèvize depatman 
pwobasyon konte yo ak altènatif nan pwogram prizon yo; epi kowòdone politik jistis pou 
jèn yo. Swiv DCJS sou Facebook, Instagram, ak LinkedIn.  
  
Biwo Sèvis Viktim nan finanse ak sipòte plis pase 250 pwogram asistans pou viktim yo 
ki bay sèvis konfidansyèl ak gratis, tankou konsèy nan kriz, gwoup sipò, asistans jiridik 
sivil, sèvis relokasyon ak jesyon ka. Nouyòkè k ap chèche èd pou tèt yo, yon zanmi 
oswa yon pwòch ka vizite OVS Connect pou jwenn yon pwogram asistans pou viktim 
oswa jwenn aksè ak Liy Dirèk pou Vyolans Domestik ak Seksyèl Eta Nouyòk la 24 sou 
24, 7 jou sou 7, lè yo rele 800-942-6906, voye mesaj tèks nan 844-997-2121, oswa 
tchat sou entènèt nan opdv.ny.gov.  
  

###  
  
  

  
Lòt nouvèl disponib sou sit www.governor.ny.gov 

